
AA.Nr.31/2025

GJYKATA SUPREME E KOSOVES - kolegji i pérbéré nga gjyqtarét: Nenad Lazi¢ Kryetar i
kolegjit, Beshir Islami dhe Ragip Namani, anétaré, lidhur me ankesén subjektit politik, Koalicioni
pér Familje, me seli né Prishting, pér shkak té shkeljes sé Kodit té Mirésjelljes pér Subjektet
Politike, Mbéshtetésit e tyre dhe Kandidatét, gjaté fushatés zgjedhore pér Kuvendin e Republikés
sé Kosovés, qé do té mbahen mé daté 09 Shkurt 2025, té paraqgitur kundér vendimit té Panelit
Zgjedhor pér Ankesa dhe Parashtresa (PZAP), Anr.235/2025, té datés 30.01.2025, né seancén e
mbajtur mé daté 05.02.2025, merr kété:

AKTGYKIM

PRANOHET si e themelté ankesa e subjektit politik Koalicioni pér Familje, me seli né Prishting,
NDRYSHOHET vendimi i Panelit Zgjedhor pér Ankesa dhe Parashtresa (PZAP) Anr.235/2025,
té datés 30.01.2025, dhe vendoset ashtu qgé: Refuzohet e pathemelté ankesa e Organizata
Jogeveritare CEL Kosova dhe Dylberizim, me seli né Prishting, Anr.235/2025, e datés 28.01.2025.

Arsyetim

Me vendimin e Panelit Zgjedhor pér Ankesa dhe Parashtresa Anr.235/2025, té datés 30.01.2025,
éshté vendosur: |. Pranohet e bazuar ankesa e Organizata Jogeveritare CEL Kosova dhe
Dylberizim me seli né Prishtiné, Anr.235/2025, e datés 28.01.2025. 11. Subjektit politik Koalicioni
pér Familje me seli né Prishting, pér shkak té shkeljes sé Kodit t&¢ Mirésjelljes pér Subjektet
Politike, Mbéshtetésit e tyre dhe Kandidatét, i shgiptohet dénimi mé gjobé né lartési prej 7.500 €.
I11. Detyrohet Subjekti Koalicioni pér Familje, me seli né Prishtiné, qé gjobén e shqgiptuar si né
pikén -Il-, té dispozitivit té Kkétij vendimi, ta paguaj né afat prej 15 ditéve, nga dita e
plotfugishmérisé sé kétij vendimi.

Kundér vendimit té lartpérmendur, subjekti politik, Koalicioni pér Familje, me seli né Prishting,

né afat té lejuar ligjor ka paragitur ankesé né Gjykatén Supreme, me té cilén e konteston
ligjshmériné e tij, duke propozuar qé Gjykata Supreme té anulojé gjobén e vendosur ndaj

Koalicionit pér Familjen, ndérsa té njihen deklaratat e koalicionit, si shprehje e mbrojtur politike
sipas nenit 10 t&¢ KEDNJ-sé, dhe té rikonfirmohet réndésia e lirisé sé shprehjes né nxitjen e debatit
demokratik.

PZAP, né pérgjigje né ankesén e paraqitur té subjektit politik, Koalicioni pér Familje, me seli né
Prishting, kundér vendimit té tij té lartpérmendur, i kontestoi né térési théniet ankimore dhe
propozoi gé ankesa e subjektit politik té dénuar me kété vendim té refuzohet si e pabazuar, ndérsa
té vértetohet vendimi Anr.235/2025, e datés 28.01.2025.

Gjykata Supreme e Kosovés e vlerésoi ligjshmériné e vendimit té kontestuar, né kuptim té
pretendimeve ankimore, pérgjigjes né ankesg, dhe pas shqyrtimit edhe té shkresave té 1éndés, gjeti
se:

Ankesa éshté e bazuar

Nga shkresat e 1éndés rezulton se mé daté 28.01.2025 PZAP, ka pranuar njé ankesé nga Organizata
Jogeveritare CEL Kosova dhe Dylberizim me seli né Prishting, bazuar né argumentet e paraqgitura,
duke kérkuar nga Paneli Zgjedhor pér Ankesa dhe Parashtresa (PZAP) gé sipas parashtruesit té
ankesés kjo ankesé synon té mbrojé té drejtat e barabarta té qytetaréve té Kosovés dhe té
promovojé njé mjedis zgjedhor té liré nga diskriminimi dhe gjuha e urrejtjes. Veprimet e
Koalicionit pér Familje jané njé precedent i rrezikshém gé kérkon reagim té menjéhershém dhe té
vendosur nga institucionet pérgjegjése.

PZAP, mé daté 29.01.2025, iu éshté drejtuar me kérkesé pér pérgjigje subjektit politik Koalicionit
pér Familje, mirépo ky subjekt politik nuk éshté pérgjigjur né afatin e paraparé deri mé daté
30.01.2025, e cila nuk ka paragitur pérgjigje.

PZAP-i, duke vepruar sipas ankesés, ka nxjerr vendimin Anr.235/2025, té datés 30.01.2025, me té
cilén e ka aprovuar ankesén e Organizata Jogeveritare CEL Kosova dhe Dylberizim, me seli né
Prishtiné, duke vendosur decidivisht si né dispozitiv té vendimit té atakuar.

PZAP, né arsyetim té vendimit té saj ndér té tjera ka theksuar se: Paneli, pas shikimit té shkresave
té ofruara si prové materiale né ankesé, té cilat jané béré nga Koalicioni pér Familjen, respektivisht
nga kandidati pér deputet Eman Rrahmani né rrjetin social facebook, ku shihet se i njéjti, ka postuar
deklaratat duke pérdorur fjalét “Po thoné gé nuk bon me ju thané™ turp" atyre gé cenojné familjen.
Turp edhe marre, secilit, organizaté jo geveritare gé financon né degjenerimin e fémijéve! Turp
edhe marre secilés komuné e secilit kryetaré komune gé i financon kéto organizata, me e prish
familjen!”.

Paneli, konform nenit 13 paragrafi 6 té€ Rregullave dhe Procedurave té PZAP-it, Nr.01/2024, me
daté 25.01.2025, ndérmori hetim lidhur me pretendimet e paraqgitésit té ankesés duke shikuar
postimin né rrjetin social né Facebook, dhe gjéné se té njéjtat jané té bazuara, sepse pérdorimi i
njé gjuhe té tillé éshté né kundérshtim me nenin 34 paragrafi 1, pika 1.11, té LZP-sé, me té cilén
pércaktohet, "Gjaté periudhés sé fushatés, subjekti politik, mbéshtetésit ose kandidatét e tij,



ndalohen nga bérja e ndonjérés si né vijim: “1.11) pérdorimi i gjuhés, né formén e shkruar ose
gojore, qé nxit ose provokon, ose gé mund té nxisé ose provokojé, njé person tjetér pér té kryer
njé akt té dhunés kundér personave tjeré ose pasurisé, ose e cila nxit apo mund té nxisé urrejtje
kundrejt té tjeréve ose duke publikuar ose pérdorur fotografi, simbole ose ¢farédo materiali tjetér
gé ka ose mund té keté ndikim té tille”.

Sipas Panelit, Kodi i Mirésjelljes i detyron té gjitha subjektet politike, kandidatét, anétarét e
subjekteve dhe mbéshtetésit e tyre qé ta respektojné kété kod me géllim té krijimit té kushteve gé
gjaté periudhés sé fushatés, veprimet e subjekteve politik té jené né njé atmosferé té tolerancés
demokracisé, pages dhe respektit pér sundimin e ligjit.

Andaj, Paneli gjeti se gjuha e pérdorur nga subjektit politik Koalicioni pér Familjen, pérkatésisht,
nga kandidati i kétij subjekti Eman Rrahmani, ndaj LGBTI+, né fushaté zgjedhore dhe rrjetin
sociale Facebook, éshté né kundérshtim me Kodin e Mirésjelljes pér Subjektet Politike,
Mbéshtetésit e tyre dhe Kandidatét, pérkatésisht, me dispozitat e nenit 34 paragrafi 1, pika 1.11, té
LZP-sé, ku jané té pércaktuara veprimet e ndaluara té subjekteve politike. Né& kété rast &shté marré
pér bazé konteksti dhe qéllimi pér té cilin éshté pérdorur gjuha ndaj njé komuniteti, faktin qé
deklaratat jané publikuar né rrjetin social Facebook, prandaj sipas Panelit, pérdorimi i gjuhés sé
tillé ka pér géllim ofendimin, denigrimin dhe njéherit shihen si shprehje me ngjyrime pér¢muese
ose nénvlerésuese. Rregullat gé rregullojné fushatén zgjedhore kérkojné nga subjektet politike dhe
pérfagésuesit e tyre té shmangin pérdorimin e gjuhés fyese, denigruese dhe urrejtése. Pérdorimi i
késaj gjuhe nga kandidati pér deputet sipas Panelit &shté shkelur etika zgjedhore dhe standardet e
sjelljes né fushaté zgjedhore. Sjellja e tillé minon procesin demokratik dhe promovimin e
zgjedhjeve té lira e té drejta. PZAP, me rastin e shqiptimit té gjobés ka marré pér bazé kontekstin
se deklarata éshté béré né kohén e fushatés zgjedhore dhe se fjalité e pérdora i referohen grupeve
té caktuara dhe si té tilla pérmbajné elemente té nxitjes sé urrejtjes, diskriminimi dhe cenim té
drejtave té grupeve gé u éshté referuar.

Fushatat zgjedhore duhet té zhvillohen né njé ambient té ndershém dhe té drejté, duke respektuar
té drejtat dhe dinjitetin e té gjithé qytetaréve dhe grupeve shogérore. Shprehjet qé pérdorin fjalé si
"turp"” dhe "marre" pér té sulmuar individé, grupe apo organizata té caktuara mund té krijojné njé
atmosferé té pasigurt dhe té ndaré, duke shkelur késhtu parimet e njé fushate pozitive dhe té
respektueshme.

Paneli, me rastin e vendosjes sé lartésisé sé dénimit si né dispozitiv té kétij vendimi, ka marré
parasysh té gjitha rrethanat si né vijim: natyrén e shkeljes dhe ndikimit t¢ mundshém té saj né
procesin zgjedhor né fjalé, shkallén dhe peshén e shkeljes, shkeljet e rregullave zgjedhore né fuqi
gé ka béré subjekti né fjalé né kéto zgjedhje pérkatésisht faktin se i njéjti subjekt edhe tri raste né
kété fushaté zgjedhore éshté dénuar pér pérdorim té gjuhés sé urrejtjes, por pérkundér késaj ka
vazhduar me pérséritjen e shkeljes. Né larésin e gjobés paneli ka marr pér bazé faktin se subjekti
politiké né fjalé nuk éshté pérfitues i fondit pér financimin e subjekteve politike pérmes buxhetit
té Republikés sé Kosovés.



Gjykata Supreme e Kosovés, duke u nisur nga njé gjendje e tillé e ¢éshtjes nuk e pranon si té drejté
dhe té ligjshém géndrimin e PZAP, lidhur me aprovimin e ankesés té parashtruar nga Organizata
Jogeveritare CEL Kosova dhe Dylberizm me seli né Prishtiné.

Sipas vlerésimit té Gjykatés Supreme té Kosovés, nga shqyrtimi i shkresave té Iéndés ka rezultuar
se vendimi i PZAP-sé, bazuar né provat e administruara, mbi gjendjen faktike té vértetuar, né
ményré té gabuar kané aplikuar té drejtén materiale, duke e aprovuar né térési ankesén e
parashtruara nga Organizata Jogeveritare CEL Kosova dhe Dylberizim me seli né Prishting, duke
vendosur me decidivisht si né dispozitiv té vendimit té PZAP-sé pér arsye se:

Me provat gé gjendén né shkresat e 1éndés, si¢ jané ankesa sé bashku me déshmité e ofruara té
paragitura né PZAP, si dhe ankesa drejtuar késaj gjykate, shihet garté se né kété rast nuk kemi té
béjmé me shkelje té Kodit té Mirésjelljes pér Subjektet Politike, Mbéshtetésit e tyre dhe kandidatét,
pérkatésisht, me dispozitat e nenit 34 paragrafi 1 pika 1.11, té LZP-sé, me té cilén pércaktohet se:
“1. Gjaté periudhés sé fushatés, subjekti politik, mbéshtetésit ose kandidatét e tij, ndalohen nga
bérja e ndonjérés si né vijim: 1.11. pérdorimi i gjuhés, né formén e shkruar ose gojore, gé nxit ose
provokon, ose gé mund té nxisé ose provokojé, njé person tjetér pér té kryer njé akt té dhunés
kundér personave tjeré ose pasurisé, ose e cila nxit apo mund té nxisé urrejtje kundrejt té tjeréve,
ose duke publikuar ose pérdorur fotografi, simbole ose ¢farédo lloj materiali tjetér qé ka ose mund
t€ keté ndikim té tillé”.

Nga provat gé gjenden né shkresat e 1éndés konkretisht déshmité e ofruara me ankesé shihet se
kandidatét pér deputetét té subjektit politik Koalicioni Pér Familje, pérkatésisht kandidatin pér
deputet Eman Rrahmani i cili né rrjetin social facebook, ka postuar deklaratat duke pérdorur fjalét
“Po thoné gé nuk bon me ju thané “turp” atyre gé cenojné familjen. Turp edhe marre, secilés,
organizaté jo geveritare gé financon né degjenerimin e fémijéve! Turp edhe marre secilés komuné
e secilit kryetaré komune gé i financon kéto organizata, me e prish familjen!”..

Nga deklarimet e cituara Gjykata Supreme e Kosovés, erdhi né pérfundim se té njéjtat nuk jané né
kundérshtim me Kodin e Mirésjelljes pér Subjektet Politike, Mbéshtetésit e tyre dhe Kandidatét,
pérkatésisht, me dispozitat e nenit 34 paragrafi 1 pika 1.11 té LZP-sé. Deklarimet dhe postimi i
cituar gjaté fushatés nuk pérmbajné fjalor gé nxit ose provokon, ose gé mund té nxisé ose
provokojé, njé person tjetér pér té kryer njé akt té dhunés kundér personave tjeré ose pasurisé, ose
e cila nxit apo mund té nxisé urrejtje kundrejt té tjeréve. Pérmes kétyre deklarimeve dhe postimit
kandidatét né fjalé shpalosin programin e tyre dhe kérkojné mbéshtetjen duke ofruar até gé kané
né plané program gjaté fushatés zgjedhore, ndérsa fjalét té& pérdorua kétu nuk jané té drejtuara
kundrejt njé subjekti, organizate apo komuniteti té caktuar, né ményré gé té ngjall apo nxit urrejtje
ndaj tyre. Né kéto deklarim né asnjé moment nuk kemi thirrje apo nxitje qé té ndérmerret veprime
té caktuara kundér kétyre subjekteve caktuara.

Nga kjo rezulton se nuk po kérkohet nga qytetarét qé té ndérmerret ndonjé veprim i caktuar kundér
tyre, mirépo kéto kané té béjné me zotimet né fushaté zgjedhore se nuk do ti lejojné nismat



legjislative sa i pérket kétij komuniteti pérmes veprimit demokratik, prandaj dhe pse kéto géndrime
nuk i shkojné pérshtati ndonjé subjekti, organizate apo komuniteti té caktuar, dhe shto faktin se té
njéjtat deklarime nuk i drejtohen qytetaréve pér nxitje té urrejtjes apo me kérkesé qé ndaj tyre té
ndérmerret ndonjé veprim i caktuar, dhe nuk kemi ndonjé veprim apo fjalé e cila fyen apo ofendon
té njéjtit, nuk mund té konsiderohen si nxitje e urrejtjes dhe shkelje e kodit té mirésjelljes, prandaj
nga kjo rezulton se ankesa e parashtruar nga Organizata Jogeveritare CEL Kosova dhe Dylberizim
me seli né Prishting, éshté e pabazuara.

Pérvec té cekurave duhet theksuar se nése i referohemi gjuha e urrejtjes sipas Strategjisé dhe
Planit té veprimit té Organizatés s€ Kombeve té Bashkuara - OKB-sg, rezulton se:

Nuk ka pérkufizim universal apo té njéjté rreth gjuhés se urrejtjes por nése shikohet nga konteksti
ndérkombétar respektivisht nga OKB-ja, si organizata me e madhe botérore, atéheré gjuha e
urrejtjes pérkufizohet si: “Cdo lloj komunikimi né té folur, shkrim ose sjellje qé sulmon ose pérdor
gjuhé poshtéruese ose diskriminuese duke iu referuar njé personi ose njé grupi né bazé té asaj se
kush jané me fjalé té tjera bazuar né fené, pérkatésiné etnike, kombésiné, racén, ngjyrén,
prejardhjen, gjininé ose faktor tjetér identiteti”.

Sipas Parimeve dhe Udhézimeve pér njé qgasje gjithépérfshirése pér té luftuar gjuhen e Urrejtjes
shtojcés sé rekomandimit CM/REC (2022)16 té Késhillit té Evropés, gjuha e urrejtjes kuptohet si
té gjitha llojet e shprehjeve gé nxisin, promovojné, pérhapin ose justifikojné dhunén, urrejtjen ose
diskriminimin ndaj njé personi ose grupi personash, ose qé i denigrojné ata, pér shkak té
karakteristikave ose statusit t&€ tyre personal, real ose té atribuuar si “raca, ngjyra, gjuha, feja,
kombésia, origjina kombétare ose etnike, mosha, paaftésia, gjinia, identiteti gjinor dhe orientimi
seksual”.

Né anén tjetér, Gjykata Evropiane pér té Drejtat e Njeriut - GJEDNJ, né praktiken e saj gjygésore,
lidhur me deklarimet gjaté fushatés zgjedhore deri me tani ka trajtuar njé séré céshtjesh né lidhje
me nenin 10 té Konventés Evropiane pér Mbrojtjen e té Drejtave dhe Lirive Themelore té Njeriut
dhe Protokollet e saj-Konventés.

GJEDNJ, ka theksuar se ekziston njé lidhje té ngushté ndérmijet té drejtés pér zgjedhje té lira dhe
lirisé sé shprehjes. Né rastin Bowman kundér Mbretérisé sé Bashkuar, ka theksuar se kéto té drejta,
vecanérisht liria e debatit politik, sé bashku pérbéjné themelin e ¢do sistemi demokratik. Té dy
kéto té drejta jané té ndérlidnhura dhe funksionojné pér té pérforcuar njéra-tjetrén: pér shembull,
liria e shprehjes €shté nj€ nga “kushtet” e nevojshme pér t€ “siguruar shprehjen e liré t€ opinionit
té njerézve n€ zgjedhjen e legjislaturés”. Zgjedhjet e lira dhe liria e shprehjes, vecanérisht liria e
debatit politik, sé bashku pérbéjné themelin e ¢do sistemi demokratik. Pér kété arsye, éshté
vecganérisht e réndésishme né periudhén para zgjedhjeve gé opinionet dhe informacionet e té gjitha
llojeve té lejohen té garkullojné lirisht.

Me tej, GJEDNJ, né rastin Vajnai kundér Hungarisé, ka theksuar se: kur liria e shprehjes ushtrohet
si fjalim politik, kufizimet justifikohen vetém pér aq sa ekziston njé nevojé e garté, urgjente dhe
specifike sociale. GJEDNJ, rithekson se: ka pak hapésiré sipas nenit 10 paragrafit 2 t& Konventés



pér kufizime né fjalimin politik ose né debatin e ¢éshtjeve me interes publik. Pér me tepér, kufijté
e Kkritikés sé pranueshme jané mé té gjera pér njé politikan si té tillé sesa pér njé person privat.
Ndryshe nga ky i fundit, i pari né ményré té pashmangshme dhe me vetédije éshté i hapur ndaj njé
kontrolli té ngushté té fjaléve dhe veprave té tij nga gazetarét dhe publiku i gjeré, dhe rrjedhimisht
ai duhet té shfagé njé shkallé mé té madhe tolerance, (Feldek kundér Sllovakisé).

Po ashtu, gjykata né rastin Nilsen dhe Johnsen kundér Norvegjisé, ka ritheksuar mé tej se: liria e
shprehjes pérbén njé nga themelet thelbésore té njé shogérie demokratike dhe njé nga kushtet bazé
pér pérparimin e saj dhe pér veté pérmbushjen e ¢do individi. Andaj, edhe pse liria e shprehjes
mund t'1 nénshtrohet pérjashtimeve, ato “duhet t€ interpretohen ngushté” dhe “domosdoshméria
pér ¢do kufizim duhet t€ pércaktohet né ményré bindése”.

Duhet theksuar se me nenin 40 té Kushtetutés sé Republikés sé Kosovés, éshté pércaktuar se: “1.
Liria e shprehjes éshté e garantuar. Liria e shprehjes pérfshin té drejtén pér té shprehur, pér té
shpérndaré dhe pér té marré informacione, mendime dhe mesazhe té tjera, pa u penguar nga askush.
2. Liria e shprehjes mund té kufizohet me ligj né raste kur njé gjé e tillé éshté e domosdoshme pér
parandalimin e nxitjes dhe provokimit té dhunés dhe armigésive né baza té& urrejtjes racore,
kombétare, etnike ose fetare”.

Andaj né kontekstin e paragitur duke ju referuar té cekurave mé lart, rezulton se: né kété rast
shpalosja e njé programi politik, i cili synon qé t€ “mbroj€”, njé vleré sikur ata pretendojné né
kontekst té ndryshimeve ligjore gé propozohen né asnjé ményré nuk mund té kuptohet si gjuhé e
urrejtjes, pércarjes apo mos durimit, e ag mé pak shkelje e rregullave té fushatés zgjedhore, pasi
nga shprehjet e pérdorura nuk plotésohen elementet bazé té gjuhés se urrejtjes, sepse nuk
rrezikohet statusi i késaj kategorie personash, nuk rrezikohet siguria fizike, e ag me pak ekzistenca
e tyre. Pra ky subjekt politik né programin dhe kauzén zgjedhore me té cilén garon e ka premtimin
se ligjet té cilat sipas tyre “rrezikojné€”, familjen nuk do t€ marrin aprovimin e tyre né€ kuvend dhe
se ata né ményré demokratike dhe ligjore do té béjné pérpjekje pér kété dhe jo pérmes formave jo
demokratike.

Kategorizimi i shprehjeve té pérfagésuesve té kétij subjekti politik shprehur né fushat si gjuhé e
urrejtjes éshté kategorizim jo adekuat e madje subjektin politik e vendos né pozité té pafavorshme
né raport me subjektet tjera politike sepse cenon frymén demokratike té fushatés e madje nése
éshté i pabazé kuptohet si cenim i lirisé sé shprehjes.

Pozicionet e subjekteve politike pérmes fushatés, pastaj edhe gazetarét lejohen né njé masé ti
shprehin bindjet dhe veprimtarin e tyre né emér té lirisé sé shprehjes si e drejte fundamentale.

Pér t’u kategorizuar njé shprehje si gjuhé e urrejtjes duhet té plotésohen edhe elementi i cenimit té
diskriminimit apo cenimit té sigurisé pérmes pasojave qé mund té keté grupi apo individét brenda
grupit.

Né kété rast me infrastrukturén ligjore né fuqi éshté pércaktuar se martesa éshté né mes té dy
personave me sekse té ndryshme, pra martesa mes personave té sekseve té njéjta nuk éshté e njohur,



pra dhe mbrojtja e kétij géndrimi nuk nénkupton né ményré automatike sidomos kur programi
politik éshté i certifikuar nga institucionet pérkatése.

Shprehjet e tilla jané né kuadér té shprehjeve brenda kornizés sé rregullave té té shprehurit, nuk
nxisin, e as nuk promovojné urrejtje, mos durim, e as dhuné, e as nuk cenojné funksionimin e tyre
apo ushtrimin e té drejtave té tyre brenda shogérisé pavarésisht orientimit té tyre seksual.

Rregullat demokratike né njé vend garantojné fushaté demokratike me programe té qarta pér té
kérkuar votén e votuesit. Mir€po né raste se té kishin shprehjen: “Me ardhjen toné né pushtet kéta
nuk do té kené vend né shogériné toné, apo se kéta nuk jané persona té miréseardhur né vendin
toné e shprehje tjera té ngjashme ”, éshté situaté tjetér, si té atilla do té pasqyrojné gjuhé té urrejtjes
dhe mos durimit. Né kété kontekst pérpjekja pér njé rregullim ligjor nuk mund té kuptohet si gjuhé
e urrejtjes né asnjeé rast, sepse shprehjet e pérfolura derivojné nga programi politik e té cilat synohet
té normohen né ligj nése votuesi i akcepton si té tilla.

Pra rregullat demokratike zgjedhore pércaktojné garé zgjedhore me programe politike, dhe se ky
standard i krijuar nga PZAP, né té ardhmen mund té shérbej si precedent gé nése né té ardhmen,
nj€ subjekt politik kérkon g€ me ligj t€ njihet “Martesa me sekse t& njéjta”, prapa té€ pérben gjuhé
té urrejtjes pérball pjesés tjetér qé nuk éshté e njé mendimi té tillé. Pra secila vendimmarrje duhet
me qgené e matur pérball frymés qé déshirojmé gé ta kemi né demokraciné zgjedhore.

Nga té cekurat me Gjykata Supreme e Kosoveés, vleréson se: derisa nuk mund té ndalohen té drejtat
e njé subjekti, organizate apo komuniteti té caktuar qé né ményreé té lirshme ti shpreh bindjet e tyre
dhe veprimtariné e saj, po ashtu nuk mund té sanksionohet njé subjekt politik i cili mban géndrim
té kundért kundrejt tyre, pa pasur ndonjé element té shkeljes sé Kodit té Mirésjelljes pér Subjektet
Politike, Mbéshtetésit e Tyre dhe Kandidatét. Qé té vie né shprehje shqiptimi i gjobés duhet té
vértetohet fakti se i njéjti subjekt me veprimet, apo fjalimet e tyre gjaté fushatés zgjedhore, nxit
ose provokon, ose qé mund té nxisé ose provokojé, njé person tjetér pér té kryer njé akt té dhunés
kundér personave tjeré ose pasurisé, ose e cila nxit apo mund té nxisé urrejtje kundrejt té tjeréve.
Prandaj né kété rast PZAP, nuk ka arritur té konstatoj drejté dhe sakté gjendjen faktike dhe nuk e
ka zbatuar drejté té drejtén materiale, pér faktin se nga provat gé gjenden né shkresat e Iéndés nuk
rezulton se kemi té béjmé me shkelje té Kodit té Mirésjelljes pér Subjektet Politike, Mbéshtetésit
e Tyre dhe Kandidatét, prandaj ankesa e subjektit politik éshté aprovuar si e bazuar, ndérsa vendimi
i PZAP-sé éshté ndryshuar.

Gjykata Supreme vlerésoi ankesén sa i pérket lejushmérisé sé saj dhe vendosi gé e njéjta té trajtohet
si e afatshme, pér faktin se subjekti politik Koalicioni pér Familje, me seli né Prishtiné, vendimin
e PZAP-sg, e ka pranuar mé daté 31.01.2025 né ora 14:36h, ndérsa ankesén né Gjykatén Supreme
e ka dorézuar mé daté 03.02.2025, mirépo duke marré parasysh se afati i fundit pér paragitjen e
ankesés ka gené mé daté 02.02.2025, dité e diele, né té cilén dité nuk punon gjykata, vlerésoi se
ankesa éshté e afatshme dhe vendosi ta trajtoj té njéjtén né bazé té meritave.



Nga theksimet si mé larté dhe né bazé té nenit 118 paragrafi 4, dhe 34 paragrafi 1 pika 1.11, té
Ligjit pér Zgjedhjet e Pérgjithshme né Republikén e Kosovés, u vendos si né dispozitiv té kétij
aktgjykimi.

GJYKATA SUPREME E KOSOVES- PRISHTINE
AA.Nr.31/2025 daté 05.02.2025.

Kryetar i kolegjit,

Nenad Lazié¢



